
Devaih Kritam 05 Durga Stotram

தே³வை: க்ரு’தம் 5 து³ர்கா³ஸ்தோத்ரம் 15

தே³வா ஊசு: ।
அஸ்மத³ர்த²ம் த்வயா ரூபமநந்தாக்ஷிமயம் த்⁴ரு’தம் ।
முநய: கீர்தயிஷ்யந்தி ஶதாக்ஷீம் த்வாமதோऽம்பி³கே ॥ 34॥
ஆத்மதே³ஹஸமுத்³பூ⁴தை: ஶாகைர்லோகா ம்ரு’தா யத: ।
ஶாகம்ப⁴ரீதி விக்²யாதம் தத்தே நாம ப⁴விஷ்யதி ॥ 35॥
து³ர்க³மாக்²யோ மஹாதை³த்யோ ஹதோ யஸ்மாத்தத: ஶிவே ।
து³ர்கா³ம் ப⁴க³வதீம் ப⁴த்³ராம் வ்யாஹரிஷ்யந்தி மாநவா:॥ 36॥
யோக³நித்³ரே நமஸ்துப்⁴யம் நமஸ்தேऽஸ்து மஹாப³லே ।
நமோ ஜ்ஞாநப்ரதே³ துப்⁴யம் விஶ்வமாத்ரே நமோ நம:॥ 37॥
தத்த்வமஸ்யாதி³வாக்யைர்யா போ³த்⁴யதே பரமேஶ்வரீ ।
அநந்தகோடிப்³ரஹ்மாண்ட³நாயிகாயை நமோ நம:॥ 38॥
வாங்மந:காயது³ஷ்ப்ராபாம் ஸூர்யசந்த்³ராக்³நிலோசநாம் ।
ஸ்தோதும் ந ஶக்நுமோ மாதஸ்த்வத்ப்ரபா⁴வாபு³தா⁴ வயம் ॥ 39॥
மாத்³ரு’ஶாநமராந்த்³ரு’ஷ்ட்வா க:குர்யாதீ³த்³ரு’ஶீம் த³யாம் ।
வர்ஜயித்வா ஸுரேஶாநீம் ஶதாக்ஷீ மாதரம் விநா ॥ 40॥
த்ரிலோகீ நாபி⁴பூ⁴யேத பா³தா⁴பி⁴ஶ்ச நிரந்தரம் ।
ஏவம் கார்யஸ்த்வயா யத்நோऽஸ்மாகம் வைரிவிநாஶநம் ॥ 41॥
இதி ஶிவபுராணே உமாஸம்ஹிதாயாம் பஞ்சாஶத்தமாத்⁴யாயாந்தர்க³தம்

தே³வை: க்ரு’தம் து³ர்கா³ஸ்தோத்ரம் ஸமாப்தம் ।
ஶிவபுராண । உமாஸம்ஹிதா । அத்⁴யாய 50/34-41॥

